
Qorti tal-Magistrati (Malta)

RIK NRU 42/2019: FL-ATTI TAL-ATT GUDIZZJARJU MRESSAQ Al
TERMINI TAL-ARTIKOLU 466 TAL-KAPITOLU 12 TAL-LIGIJIET TA’
MALTA FIT-13 TA’ FRAR 2019 B’RIF. NRU. 245/19: IR-REGOLATUR
GHAS-SERVIZZI TAL-ENERGIJA U L-ILMA V. JOSEPH VELLA

(OPPOSIZZJONI GHAL DIKJARAZZJONI TA’ KAP TA’ DIPARTIMENT TAL-GVERN AI TERMINI TAL-ART.
466 TAL-KAP. 12 - PRESKRIZZJONI TAHT L-ART. 2156(G) FIR-RIGWARD TA’ AZZJONIJIET TAL-GVERN
GHALL-HLAS TA’ AMMONTI DOVUTI LILL-GVERN)

MAGISTRAT: DR. VICTOR G. AXIAK
28 ta’ Gunju 2021
IL-QORT],
wara li rat ir-rikors ta’ Joseph Vella (“ir-rikorrent”) ipprezentat fis-6 ta’ Marzu 2019,

wara li rat ir-risposta tar-Regolatur ghas-Servizzi tal-Energija u I-Ilma (“l-intimat” jew
“ir-Regolatur intimat”) ipprezentata fit-3 ta’ April 20191,

wara li ratilli din il-kawza giet assenjata lil din il-Qorti kif presjeduta permezz tal-
assenjazzjoni maghmula ai termini tal-Artikolu 520(1)(a) tal-Kap. 9 tal-Ligijiet ta’ Malta
u tal-Artikolu 11(9) tal-Kap. 12 tal-Ligijiet ta’ Malta b’effett mill-10 ta’ Mejju 2019,

wara li semghet ix-xhieda mressqa mill-partijiet u qrat it-traskrizzjoni tat-testimonjanza
taghhom,

wara li rat id-dokumenti kollha li gew esebiti fil-kors tal-kawza,

wara li semghet it-trattazzjoni orali maghmula ghan-nom

- tar-rikorrent, mill-Avukati Dr. Mary Rose Micallef u Dr. Carlos Bugeja,
- tar-Regolatur intimat, mill-Avukat Dr. Andre’ Buttigieg,

wara li ratli fis-seduta tat-18 ta’ Jannar 2021 il-Qorti ssospendiet il-prolazzjoni tas-
sentenza u ordnat lir-Regolatur intimat sabiex fi zmien gimghatejn jipprezenta permezz
ta’ nota guramentata rendikont tal-ammont mitlub?,

wara li rat li r-Regolatur intimat ippreZenta tali nota fis-26 ta’ Jannar 2021,
ged taghti din is-

Sentenza

Atti tal-bidu

1. Ir-rikorrent talab lill-Qorti tiddikjara t-talba tar-Regolatur intimat kontenuta fid-
dikjarazzjoni li giet ipprezentata permezz ta’ ittra ufficjali fit-13 ta’ Frar 20193 ai
termini tal-Art. 466 tal-Kap. 12 tal-Ligijiet ta’ Malta, bhala wahda infondata.

2. L-Art. 466 tal-Kap. 12 jipprovdi kif gej:

‘466. (1) Meta kap ta’ dipartiment tal-gvern jew il-persuna vestita bir-rapprezentanza
legali ta’ korp maghqud stabbilit bil-ligi jew b’rapprezentanza legali ta’ xi kumpannija
jew korp iehor li jkun hekk awtorizzat, bi jew taht kull ligi, sabiex jigbor kull ammont
dovut lil dipartiment tal-gvern jew lil korp maghqud stabbilit bil-ligi, ikun irid jagixxi
sabiex jingabar lura dejn dovut lil dipartiment tal-gvern jew lil xi uffic¢cju
amministrattiv tieghu jew lil korp maghqud stabbilit bil-ligi, dwar kull servizz,
provvista, penali, kera, ¢ens, piZijiet ohra fuq beni, kumpens ghall-okkupazzjoni u jew
ghal dritt ta’ xi licenza jew dritt jew taxxa ohra dovuti, huwa jista’ jaghmel
dikjarazzjoni tieghu mahlufa quddiem ir-registratur, imhallef jew magistrat li fiha
huwa ghandu jiddikjara xi tkun ix-xorta tad-debitu u l-isem tad-debitur u jikkonferma
li dak id-debitu jkun dovut ...

(2) Id-dikjarazzjoni msemmija fis-subartikolu (1) ghandha tigi notifikata lid-debitur
permezz ta’ att gudizzjarju u ghandu jkollha l-istess effett dagslikieku kienet gudikat
tal-qorti kompetenti, kemm-il darba d-debitur, fi Zzmien ghoxrin jum min-notifika li

ssirlu ta’ dik id-dikjarazzjoni, ma jopponix it-talba billi jipprezenta rikors li fih jitlob li
I-qorti tiddikjara t-talba bhala wahda infondata.

(3) Ir-rikors prezentat skont is-subartikolu (2) ghandu jigi notifikat lill-kap tad-
dipartiment, li jkollu dritt jippreZenta risposta fi Zmien ghoxrin jum. Il-qorti tghaddi
biex tappunta dak ir-rikors ghas-smiegh fjum li jigi wara li jghaddi dak iz-Zmien..."

3. Id-dikjarazzjoni in kwistjoni kienet saret ghall-ammont ta’ €3,522.67 rapprezentati
hlas ta’ arretrati ta’ drittijiet ta’ licenzja ta’ swimming pool bin-numru SP 1885, fil-
fond “Shamrock, St. Mary Street, Mgarr” mis-sena 2006 sas-sena 2019 inkluz
penalitajiet ghal pagament tardiv. Dawn id-drittijiet jemanixxu mill-Kap. 545 u I-
Legislazzjoni Sussidjarja 545.07 tal-Ligijiet ta’ Malta.

4. Skond ir-rikorrent, it-talba hija wahda infondata stante illi in parte l-ammont huwa
preskritt ai termini tal-Art. 2156(f) u (g) tal-Kap. 16 u in toto 1-ammont fi
kwalunkwe kaz mhuwiex dovut.

5. Ir-Regolatur intimat fir-risposta tieghu apparti li talab li jkun hemm l-inverzjoni tal-
provi, talab ukoll li I-Qorti tichad it-talbiet tar-rikorrenti stante li inter alia -ammont
dikjarat huwa dovut lilu wara li interpella lir-rikorrent diversi drabi u wara li
pproceda bl-imsemmija ittra uffi¢jali ai termini ta' dak li trid il-ligi sabiex jitlob lill-
intimat ihallas dak li hu dovut minnu. L-intimat rriserva ukoll li “jekk ikun il-kaz ir-
rikorrent jigi differit ghall-gurament deciZorju kif hemm provdut fl-artikolu 2160 tal-
Kap. 16 tal-Ligijiet ta’ Malta ...”

6. Kif gieli intqal mill-Qrati taghna, hija regola ewlenija li I-prova li l-azzjoni hija
preskritta trid issir minn min iqanqal l-e¢¢ezzjoni, u ghalkemm il-parti kontra minn
tgajmet din l-ec¢ezzjoni tista’ tressaq provi biex tittanta xxejjen dawk tal-parti
eccipjenti billi tmeri li ghadda z-zZmien jew billi ggib ‘il quddiem provi li juru li I-
preskrizzjoni kienet sospiza jew interrotta, il-piz jaga’ prin¢ipalment fuq min
jallega I-preskrizzjoni.* F’kaz ta’ dubju, dan imur kontra l-istess parti
eccipjenti. Din ir-regola ewlenija trid tinqara wkoll fid-dawl ta’ dak li
jipprovdi I-Artikolu 2160 tal-Kapitolu 165.

4 Stencil Pave (Malta) Limited v. Dr. Maria Deguara et noe, deciza fit-30 ta’ Ottubru 2003 millQorti Civilj,

Prim’Awla.
5 Anthony Pandolfino v. ARMS Ltd (Rik. Nru. 878/2015 RGM, deciz 28 ta’ Jannar 2021)

Fis-seduta tat-18 ta’ Novembru 2019 xehed ir-rikorrent Joseph Vella li spjega li
huwa jirrisjedi fil-fond 140, Shamrock, St. Mary Street, Imgarr u li kien irc¢ieva l-ittra
ufficjali li pprezenta kopja taghha a fol 18 tal-process. Fuq mistogsija specifika mill-
avukat tieghu dwar jekk jiftakarx li I-ammonti mitluba fl-ittra ufficjali qatt kienx
hallashom jew le, huwa talab lill-avukat tieghu stess biex jghidlu liema huma. Meta

imbaghad l-avukat stagsieh jekk jiftakarx li huwa qatt hallas xi taxxa jew dritt
lir-Regolatur intimat, ir-rikorrent wiegeb li ma jiftakarx.

Fis-seduta tal-20 ta’ Jannar 2020 xehdet Rachel Schooling, impjegata tar-Regolatur
intimat li tiehu hsieb tibghat l-avvizi ghat-tigdid tal-licenzji u r-reminders meta jkun
hemm l-arretrati. Fuq dan il-kaz partikolari hija spjegat illi “Dak ilu jhallas mit- 2006.
Kull sena nibghatu r- renewals, nibaghtu r-reminders ukoll u qabel immur il- Qorti
nibghat registered reminder imma dak gie lura. Claimed.” Ghall-mistogsija dwar jekk
gattx kien hemm xi forma ta’ opposizzjoni uffi¢jali min-naha tar-rikorrent matul dan
iz-zmien kollu li ma’ hallasx il-mizati, ix-xhud wiegbet fin-negattiv. In kontroezami
meta giet mistoqgsija jekk ir-Regolatur intimat gatt kienx baghat u nnotifika lir-
rikorrent b’xi ittra uffi¢jali, hija wiegbet li ma’ kienetx taf.

[1-Qorti tqis li I-ammonti mitluba mir-Regolatur intimat jaqghu taht 1-Art. 2156(g)
tal-Kap. 16 fis-sens illi huma “other dues” (it-test Malti “taxxi ohra” ma’ tantx huwa
felici) dovuti lill-Gvern ta’ Malta u ghalhekk fin-nuqqas ta’ xi ligi spe¢jali li
tirregolahom 1-azzjoni ghall-hlas taghhom taqa’ bil-preskrizzjoni ta’ hames snin.

Min-nota guramentata pprezentata mill-intimat jirrizulta rendikont tal-arretrati li
akkumulaw matul is-snin, sewwasew mis-sena 2006 sal-2019. Issa skond 1-Artikolu
7(2) tal-L.S. 545.07, “kull licenzja mahruga taht dawn ir-regolamenti taghlaq fI-
ahhar jum tax-xahar ta’ Dicembru tas-sena li ghaliha dik il-licenzja tkun tirreferi”. 11-
perjodu preskrittiv jibda jghaddi “minn dak in-nhar li din I-azzjoni tista’ tigi
ezercitata”® Fin-nuqqas ta’ informazzjoni specifika il-Qorti sejra tqis illi kull sena
imnizzla f'dan ir-rendikont tirreferi ghall-hlas ta’ licenzja dovut ghall-perjodu li jibda
fl-ewwel gurnata u li jaghlaq fl-ahhar gurnata ta’ dik is-sena kif ukoll il-penali dovuta

6 Art. 2137 tal-Kap. 16

ghal dik is-sena minhabba nuqgas ta’ hlas. Ghalhekk il-Qorti tara fl-ahhar hames
snin qabel l-ittra uffi¢jali tat-13 ta’ Frar 2019 akkumulaw is-segwenti:

Sena Arretrati | Penali | Sub-total
12 Fra-31Di¢c 20147 | €176.99 | €59.00 € 235.99
1Jan - 31 Di¢ 2015 €230.00 | €76.67 € 306.67
1Jan-31Dic 2016 €230.00 | €76.67 € 306.67
1Jan - 31 Dic 2017 €230.00 | €76.67 € 306.67
1Jan-31Dic 2018 €230.00 | €76.67 € 306.67
1]Jan-13 Fra 20198 €27.73 €27.73
TOTAL | €1,490.40

11. L-Artikolu 2160(1) tal-Kap. 16 jesigi li I-preskrizzjonijiet imsemmija inter alia fl-Art.

2156 “m’ghandhomx effett jekk il-partijiet li jeccepuhom, ma jaghtux gurament minn
jeddhom wagqt il-kawza li mhumiex debituri, jew li ma jiftakrux jekk il-haga gietx
imhallsa”®

12. Fis-sentenza fl-ismijiet “Dr. Stephen Muscat nomine et v. Nicholas Grima et.”

(Rik. Nru. 761/16 GM, deciza 2 ta’ Settembru 2020), il-Prim’ Awla tal-Qorti Civili
galet hekk fuq dan is-subartikolu:

“Illi mill-promulgazzjoni tal-Kodici Civili sal-Att numru I tas-sena 2017, I-Art. 2160
kien johloq u jirregola I-gurament decizorju, moghti mill-pretiz kreditur lill-allegat
debitur, abbazi ta’ domanda uniku u preciza: jekk huwiex debitur, jew jekk jiftakarx li
I-haga gietx imhallsa. Id-debitur kellu jwiegeb dawn id-domandi skont il-formola, u
xejn izjed. ll-kreditur ma setax jistaqsi domandi ohrajn flimkien jew wara din id-
domanda. Jekk id-debitur iwiegeb fin-negattiv, allura I-preskrizzjoni tkun giet
ippruvata. Effettivament id-debitur ikun gie ttrasformat f'gudikant tieghu nnifsu. It-
twegiba kienet tkun tassew wahda deciZorja ghax taqta’ I-kwistjoni irrispettivament
jekk id-debitur ikunx qieghed jigdeb jew jghid il-verita jew jekk il-gudikant jemmnux
jew le. Illi permezz tal-Att I tal-2017 (li b’ghaggla kbira rega’ gie emendat bl-Att

7 Ikkalkolati pro rata
8 ibid
9 Emfasi tal-Qorti

VIL.2017), il-gurament ikkontemplat fl-Art. 2160 ghadda minn vera u proprja
metamorfosi, ghaliex tbiddlet in-natura tieghu. Ma baqax jitratta gurament decizorju
(fdan ir-rigward din il-Qorti tirrimarka li r-rikorrenti ghandu jaggorna I-fehmiet
tieghu konformement) [i, li kien isir b’ghazla tal-kreditur u a riskju tieghu minhabba
li t-twegiba kellha effett probatorju assolut u awtomatiku li ma setax jigi mpunjat. II-
gurament li I-konvenut mhux debitur issa ma jinghatax mill-pretiz kreditur a xelta
tieghu, imma mill-allegat debitur bilfors u fuq inizjattiva tieghu stess bhala element
kostituttiv tal-ec¢ezzjoni tal-preskrizzjoni brevi. Il-gurament ma baqax deciziv ghaliex
id-debitur li jkun hadu jista’jigi assoggettat ghall-kontro-ezami: Dak li kien gurament
decizorju, illum, mhux bilfors baqa’ decizorju. Jista’ jkun li gie rez fi prova bhal kull
prova ohra in sostenn jew in kontradittorju tal-pretenzjoni fil-kawza.

Ili filwaqt li fl-Art. 2160 originali, l-istqarrija tal-konvenut riedet issir meta jigi
deferit lilha I-gurament (u dan bilfors kellu jkun hekk) fl-Art. 2160 kif issa
emendat, il-gurament li mhuwiex debitur jista’ jittiehed fkull waqt tal-kawza”

Minkejja I-bdil radikali fl-Art. 2160, il-htiega li I-persuna li jecepixxi l-preskrizzjoni
jistgarr li mhuwiex debitur jew li ma’ jiftakarx jekk il-haga gietx imhallsa, baqghet I-
istess.

F’dan il-kaz meta r-rikorrent tela’ jixhed minn jeddu fis-seduta tat-18 ta’ Novembru
2019, inizjalment ma’ wegibx meta gie mistoqgsi jekk I-ammonti indikati fir-
rendikont gattx kienu thallsu jew le minnu (jew ahjar wiegeb il-mistogsija
b’mistoqsija ohra). Izda meta sussegwentement gie mistoqgsi jekK jiftakarx li huwa
qatt hallas xi taxxa jew dritt lir-Regolatur intimat, ir-rikorrent wiegeb li ma
jiftakarx. Ghalkemm ir-rikorrent seta’ kien ftit izjed preciz f'din id-dikjarazzjoni
stante illi strettament huwa kellu jghid li ma’ jiftakarx jekk l-ammont mitlub (i.e.
mhux kwalunkwe ammont) kienx thallas jew le, il-Qorti tara illi d-dikjarazzjoni
tieghu illi ma’ jiftakarx jekk qattx kiex hallas xi taxxa jew dritt lill-intimat hija valida
stante illi min-natura taghha tinkorpora fiha ukoll kwalunkwe ammonti mitluba
mill-istess intimat.

Ma’ tressqet I-ebda prova kuntrarja li I-perjodu ta’ preskrizzjoni gie interrott b’xi att
gudizzjarju, jew li kien hemm xi rikonoxximent tad-debitu jew li kien hemm xi
hlasijiet fil-passat li setghu jinterrompu l-preskrizzjoni.

16. Finalment, minkejja l-e¢cezzjoni tar-rikorrent illi fi kwalunkwe kaz l-ammont mitlub
mill-intimat mhuwiex dovut fl-intier tieghu, r-rikorrent ma’ ressaq l-ebda provi
ulterjuri oltre dawk li jirrigwardaw l-eccezzjoni tieghu tal-preskrizzjoni
kwinkwennali.

Decizjoni

17. Ghal dawn ir-ragunijiet il-Qorti geghda tiddisponi minn din il-kawza billi tilga’
in parte it-talba tar-rikorrenti fis-sens illi tiddikjara li parti mill-ammont
mitlub mir-Regolatur intimat fid-dikjarazzjoni mahlufa annessa mal-ittra
uffi¢jali tieghu tat-13 ta’ Frar 2019 ai termini tal-Art. 466 tal-Kap. 12 tal-Ligijiet
ta’ Malta, huwa preskritt taht 1-Art. 2156(g) tal-Kap. 16, u ¢ioe dak l-ammont li
jirrapprezenta l-arretrati u l-penalitajiet ghall-perjodu li jmur iktar lura minn
hames snin qabel ma’ giet ipprezentata l-ittra uffi¢jali msemmija. L-ammont
dovut mid-dikjarazzjoni msemmija huwa ghalhekk dak ta’ €1,490.40 (minghajr
pregudizzju ghal kwalsiasi ammonti ohra li setghu gew dovuti mir-rikorrent
lill-intimat wara t-13 ta’ Frar 2019).

L-ispejjez ta’ din il-procedura jinqasmu nofs bin-nofs bejn il-partijiet.

V.G. Axiak Y.M. Pace

Magistrat Dep. Registratur

